Procesverbali i Kuvendit

          Republika e Kosovës

                        Republika  Kosova - Republic of  Kosova

                   Komuna e Novobërdës

                     O     Opština  Novo Brdo - Municipality  of  Novo Brdo

____________________________________________________________ 
KUVENDI KOMUNAL-SKUPSTINA OPSTINE- MUNICIPAL ASSEMBLY

____________________________________________________________ 
P R O C E S V E R B A L

Nga mbledhja e gjashtë e rregulltë e Kuvendit të Komunës së Novobërdës e mbajtur më datë 27.06.2018, duke filluar në orën 11.00.

Në mbledhje kanë marrë pjesë: Kryetari i Komunës Svetislav Ivanovic, Kryesuesi Nebojsa Arsic, zv.Kryesuesi Bajrush Ymeri, anëtarët: Predrag Stojkovic, Negovan Jovanovic, Ivica Cenic, Mirjana Simijonovic, Jorgovanka Filic, Dragana Dimic, Xhevat Mehmeti, Xhejlane Behluli, Abdyl Gashi, Ramush Mehmeti, Milica Jovanovic, Selatin Nuhiu, Dobrivoje Djordjevic, Drejtoresha e Sherbimeve Publike Shefkije Mehmeti, Drejtori i Financave Sercan Todorovic, zyrtar komunal si dhe një numër i qytetarëve.
Kryesuesi Nebojsa Arsic pasi përshëndeti të pranishmit tha: Para se të fillojmë me rendin e ditës duhet konstatuar kuorumin prezent janë të gjithë antarët e Kuvendit dhe  mund të fillojmë me këtë:
R e n d  d i t e

1. Aprovimi i procesverbalit  nga  mbledhja  e kaluar e K.K;

2. Aprovimi i propozim Kornizës Afatmesme Buxhetore 2019 – 2021;

3. Plani operativ i Korjes për vitin 2018;

4. Shqyrtimi i mundësis për pruarjen e vendimit mbi ekspropimin e tokës për ndërtimin e rrugës jashtë vendbanimit Stanishor – Gllamë;

5. Vendimi mbi caktimin e shumës së mjeteve në lartësi prej 5.000.00 eu (pesmi), për sigurimin e lopëve për familjet e dëmtuara nga vjedhjet;

6. Pruarja e vendimit për dhënjen me qira të Sallës së sporteve të shkollës Ekonomike në f.sh.Bostanë;

7. Të ndryshme.
Kryesuesi i pyeti të pranishmit a pajtohen më këtë rend ditë apo keni ndonjë propozim?.
Pasi nuk pati propozime rendi i ditës u aprovua unanimishtë nga antarët e Kuvendit.

Pika e parë: Aprovimi i procesverbalit nga mbledhja e kaluar e Kuvendit.

Kryesuesi e hapi diskutimin për këtë pikë të rendit të ditës.

Pasi nuk pati vërejtje procesverbali u aprovua unanimishtë nga antarët e Kuvendit.

   Pika e dytë: Aprovimi i propozim Kornizës Afatmesme Buxhetore 2019 – 2021;
Për këtë pikë Kryesusi ja dha fjalën Drejtorit të Financave zt.Sercan Todorovic.

Sercan Todorovic pasi përshendeti të pranishmit tha: më material e keni marrë projektin për KAB 2019/21 është vetem propozim dhe mundë të bëjmë ndryshime, ky propozim i KAB aprovohet çdo vit, mbahen debate publike me qytetarët e Komunës  dhe pas kësaj Kuvendi e bënë shqyrtimin dhe aprovimin dhe pastaj dërgohet në Ministri, kjo korniz buxhetore përgaditet në bashkpunim të ngushtë me Ministrin e Financave. Në faqe 6 është tabela e të hyrave vetanake nga grantet e pergjithshme e cila për vitin 2019 është 2,507,056€, për vitin 2020 është 2,268,744 € dhe për vitin 2021 është 2,349,094 €, gjithashtu jan të ndara për secilin grant veç e veç dhe më posht keni të hyrat vetanake nga administarta komunale dirkete si të hyrat nga tatimi në pronë, nga regjistirmi i automjeteve etj. Paga dhe meditje për vitin 2019 jan planifikuar 1,910,688 €, për vitin 2020 jan planifikuar 1,910,688 dhe për vitin 2021 janë planifikuar 1,910,688 ndërsa sa i përket kategoris së mallrave dhe sherbimeve për vitin 2019 janë planifikuar 311,017, për vitin 2020 janë planifikuar 311,017 dhe për vitin 2021 jan planifikuar 311,017, ndërsa sa i përket kategoris së subvencioneve për vitin 2019 jan planifikuar 59,521 €, për vitin 2020 jan planifikuar 59,521€ dhe për vitin 2021 janë planifikuar 59,521€, gjithashtu në fund e kemi edhe listen e projekteve kapitale për çdo vit si asfaltimi i rrugëve, mirëmbajtje e rrugëve lokale, ndërtim dhe mirëmbajtje e ndriqimit publik dhe projekte të tjera, ju faleminderit.
Kryesuesi e hapi diskutimin për këtë pikë.

Ramush Mehmeti pasi përshendeti të pranishmit tha: edhe në mbledhje të KPF i kam paraqitur disa vërejtje dhe për këtë mbledhje kam pasur kohë më shumë që ta analizoj këtë propozim buxhet dhe kërkes e imja ka qenë që të bëhen disa ndryshime që për mu kan qenë jo profesionale si të numri i popullësisë që është 6,729 banor dhe është bartë i njejtë për çdo vit logjikisht është i papranuar pasi që nuk ka mundësi që për çdo vit numri i banorëve të jet i njejtë, numri i bizneseve aktual është 280 dhe është bart në çdo vit dhe mendoj se duhet te ketë ndryshime nuk mundë të jet i njejt në çdo vit, gjithashtu kisha pyet Drejtorin se për çfar arsye në vitin 2020 ka rënje të buxhetit?. Unë mendoj se parashikimet nuk mundë të jenë të njejta, të hyrat prej administrates komunale vetem janë bart shumat e njeta për çdo vit, te numri i objekteve te tatimuara në Komunë ëshët e zbrastë kisha kërku që të përmirsohen. Te subvencionet për vitin 2018 janë planifikuar 9,521 €, për vitin 2019, 2020 dhe 2021  jan planifikuar 59,521 € një rritje shumë e madhe, ne rregull nese invesohet ne sektor te bujqësisë por kisha kërku që të përmirsohet në mënyr që mos te jenë shumat e njejta për çdo vit, te shpenzimet komunale viti 2017 ndërsa në tabel është viti 2018 është gabim teknik andaj kisha kërku që të përmirsohet dhe për fund kisha kërku që të lista e projekteve kapitale propozimi për ndarje është në rregull por të kemi projekte konkrete të dim se cilat rrugë po shtrohen, ku po ndërtohen dhe mirëmbahen ndriqimi publik, te planifikohet lista e projekteve për vitet e ardhshme, ju faleminderit.
Sercan Todorovic tha: e thash edhe më herët se vetem janë planifikime dhe ne nuk mundë të dim sakt si do të jenë shumat në të ardhmen, gjithashtu ne korrik dhe gusht do te kemi debate publike me qytetar ku do ti dëgjojm kërkesat dhe propozimet e tyre për projekte.

Ramush Mehmeti tha: po pajtohem pasi që kemi kohë deri në shtator për lisë të projekteve por lista e propozim projekteve duhet të dorzohet tani me mundësi që të ndryshohet pas propozimeve ne debate publike, ju çdo vit paraprak e keni për obligim me aprovu buxhetin, kishte qenë mirë qe te kemi nje list të projekteve dhe ato projekte që kanë mbetur pa u realizu të vazhdohen të realizohen, ju faleminderit.
Pasi nuk pat diskutime tjera aprovohet njëzëri nga të gjithë antarët e Kuvendit kjo pikë dhe u pru ky: 
   V E N D I M
                   Aprovohet KORNIZA AFATMESME BUXHETORE 2019-2021;
Pika e tretë: Plani operativ i Korjes për vitin 2018;
Për këtë pikë Kryesuesi ja dha fjalen ZBPZHR Avdi Vllasaliu.

Avdi Vllasaliu pasi përshendeti të pranishmit tha: ne e kemi pergadit planin operativ të korrje-shirjes për vitin 2018 e keni edhe  materialin, korrja planifikohet të filloj prej datës 3 korrik, disa kan filluar edhe më herët, çmimi është vendosur nga Ministria e Bujqësisë dhe Drejtoria Komunale që për një hektar te jetë 100€, mandej do të formohet komisioni nga Drejtoria e Bujqësisë prej tre antarësh për të përcjell korrjet dhe të raportoj në Ministri, ju faleminderit.
Kryesuesi e hapi diskutimin për këtë pikë.
Pasi nuk pat diskutime aprovohet njëzëri nga gjithë antarët prezent të Kuvendit kjo pikë dhe u pru ky:   
V E N D I M
Aprovohet Plani operativ i korrje-shirjeve në Komunën e Novobërdës për vitin 2018
Pika e katërt: Shqyrtimi i mundësis për pruarjen e vendimit mbi ekspropimin e tokës për ndërtimin e rrugës jashtë vendbanimit Stanishor – Gllamë;

Kryesuesi tha: pasi që po kemi probleme me gurthyesit ne fshatin Stanishor është menduar që të ndërtohet një rrugë alternative për gurthyesit që të zgjidhet ky problem për më shumë informata ja dha fjalen D.SH.P znj. Shefkije Mehmeti.
Shefkije Mehmeti pasi përshendeti të pranishmit tha: besoj që e din se në Komunën tonë operojn nëntë gurthyes dhe ne kemi mbajtur disa takime si me gurthyesit me përfaqësues të Ministrisë dhe qytetarët e fshatit Stanishor dhe kemi ardhur në përfundim në zgjedhjen e një rruge alterantive për gurthyesit në mënyr që të zgjidhet ky problem, por prona që do të ndërtohet rruga alterantive është e dhënë në shfrytëzimi prej Ministrisë së pylltarisë dhe zhvillimit Rural dhe  na duhet një vendim prej Kuvendit që ta dorzojm në Ministri dhë ti fillojm procedurat për ndërtimin e rrugës aleterantive në mënyr që mos të dëmtohen nga pluhuri më banorët e fshatit Stanishor dhe Koretishtë, ju faleminderit.
Kryesuesi e hapi diskutimin për këtë pikë.

Dobrivoje Djordjevic pasi përshendeti të pranishmit tha: ju falemenderoj të gjithëve që kanë marrë pjesë në zgjidhjen e këtij problemi të gurthyesve dhe i kisha lut antaërt e Kuvendit që ta përkrahin këtë pikë, ju faleminderit.

Predrag Stojkovic pasi përshendeti të pranishmit tha: pajtohem plotësishtë që të zgjidhet ky problem por është edhe një tjetër problem kalimi i këtyre kamionëve në fshatin Koretishtë të cilet pe dëmtojn shumë rrugën pasi që nuk është kjo rrugë për kalim të kamionëve, mundë të formohet një komision dhe të del të verifikoj gjendjen si dhe kërkoj prej D.SH.P të vendos shenja për qarkullim të automjetev me pesh të kufizuar në mënyr që të ndalohet qarkullimi i kamioneve në këtë rrugë, unë e di që funksionojn nëntë gurthyes dhe nga bluarja e pluhurit të gjithë dëmtohen, gurthyesit punojnë, paguajn tatim dhe mblidhet buxheti por jeta e qytetarve është në rrezik prej pluhurit andaj kërkoj që urgjentisht të dërgohet shkresë në Ministri që të rregullohet kjo qështje, ju faleminderit.
Shefkije Mehmeti tha: për këtë arsye ne kemi dërguar shkresë edhe në Ministri për mirëmbajtje të ambientit, Inspektorit të ambientit dhe aj është zotuar se do të del në terren  dhe do ti dënoj gurthyesit të cilët nuk e mirëmbajn ambientin.
Kryetari i Komunës Svetislav Ivanovic pasi përshendeti të pranishmit tha: të gjithë e din se bëhet fjal për gurthyesit në fshatin Stanishor dhe Strazh, ne të gjithë kemi dal disa her në terren dhe kemi pasur takime me qytetar dhe përfaqësues të Ministris pasi që ky problem është që një kohë të gjatë dhe ne as sot nuk do të mund ta zgjedhim por do ti fillojm proceduart për zgjedhje të këtij problemi prej gurthyesve e deri në hyrje të Gjilanit, ju falemenderoj të gjithve që e keni përkrahur këtë pikë, sot është duhur që ju ta keni projektin se ku do të ndërtohet rruga por posa ta kemi të gatshëm do tju dërgojm dhe do të jeni të njoftuar për gjdo gjë, ju faleminderit për përkrahjen tuaj.
Pasi nuk pat diskutime aprovohet njëzëri nga gjithë antarët prezent të Kuvendit kjo pikë dhe u pru ky:   

V E N D I M
Aprovohet Vendimi mbi EKSPROPRIJIMIN E TOKËS NË TRASËN E PARACAKTUAR PËR NDËRTIMIN E RRUGËS JASHTË VENDBANIMIT NË RELACIJONIN STANISHOR – GLLAMË


Pika e pestë: Vendimi mbi caktimin e shumës së mjeteve në lartësi prej 5.000.00 eu (pesmi), për sigurimin e lopëve për familjet e dëmtuara nga vjedhjet;

Kryesuesi tha: te gjithë jemi të njoftuar për rastet e fundit të vjedhjeve në Komunën tonë, andaj Kryetari i Komunë ka vendos që ti ndaj disa mjete për familjet e dëmtuara nga vjedhjet.

Kryesuesi e hapi diskutimin për këtë pikë.

Milica Jovanovic pasi përshendeti të pranishmit tha: ne në KPF e kemi marrë këtë pikë shtesë pa material dhe kemi kërkuar se në çfar kriteri do të ndahen kto mjete dhe nga cilët qytetar kemi kërkesa, ju faleminderit.
Selatin Nuhiu pasi përshendeti të pranishmit tha: është një ide e mirë pasi që po ndihmohen sadopak qytetarët por kisha kërku që të rritet kjo shumë pasi që është e vogël nese egziston mundësia të rritet në vlerë prej 8.000€, si dhe kishte qenë mirë të formohet një komision për identifikim të familjeve të dëmtuara nga vjedhjet.
Abdyl Gashi pasi përshendeti të pranishmit tha: kërkoj që para se të ndahen këto mjete për ti ndihmuar familjet e dëmtuara nga vjedhjet, institucionet Komunale të vendosin kamera apo ndonjë metod tjter për ti parandaluar, gjithashtu kërkoj që institucionet Komunale të ken një bashkpunim të ngushtë me institucionet policore që të rritet masa e siguris dhe mos të përseriten rastet e vjedhjeve ku po dëmtohen qytetarët, mendoj se kjo shumë është shumë e vogël dhe kisha kërku prej propozuesit të kësaj pike që të formohet një komision prej Kuvendit që të vlersohen të dëmtuarit, gjithashtu kërkoj që të kemi një list të gjithë antarët e Kuvendit për të ditur numrin e familjeve të dëmtuara nga vjedhjet pasi që nuk ka familje që ju kan vjedhur vetëm kafshët por ka familje që jan dëmtuar nga vjedhjet e automjeteve ose shtëpive, ju faleminderit.

Zv.kryesuesi Bajrush Ymeri pasi përshendeti të pranishmit tha: siç jeni të informuar dhe e than edhe parfolsit kjo dukuri negative po vazhdon në Komunën tonë, ka vitet të tëra që qytetarëve tonë kafshët  ju vidhen në vazhdimsi ne kemi diksutuar edhe me KKSB ku ka raportuar edhe komandanti i policisë se çfar po ndodh në Komunën tonë por fatkeqësisht deri më tani nuk ka ndonjë rezultat konkret pasi që ende nuk jan zbuluar kryersit e këtyre veprava por dyshohet qe të gjitha vjedhjet i kanë bërë personat e njejtë, i kemi marrë disa masa edhe në kohen sa kam qenë unë Kryetar i Komunës e kam ndihmuar policin por fatkeqësisht ende pa rezultat, natyrisht që do të përkrahim këtë pikë pasi që mu mirr me bujqësi është shumë vështirë, por është mirë të dihet edhe kush po kompenzohet pasi që numri i të dëmtuarve është i madhë, ne me këtë vendim mundë të krijojm paknaqësi te qytetarët mund ti përkrahim disa por disa mos ti përkrahim, poashtu ky vendim ndoshta mund të jen një stimulim për hajdutët pasi që nese ata shohin se Komuna po i subvencionon familjet e dëmtuara ateher mundë të vazhdojn më shume me vjedhje, po pajtohem me parafolsit qe te mirren më shumë masa siguri që të parandalohet kjo dukuri, ju faleminderit.
Dobrivoje Djordjevic tha: pajtohem që shuma prej 5000 € është e vogël gjithashtu pajtohem me zv.kryesuesin që të rritet masa e sigurisë, të bëhet një plan operativ në mënyrë që të ndalohen rastet e vjedhjeve. Gjithashtu pajtohem me koleg që të formohet nje komision prej disa antarëve në mënyrë që të njoftohemi  me sakt për të dëmtuarit dhe për ata të cilët do të subvencionohen, ju faleminderit.
Xhevat Mehmeti pasi përshendeti të pranishmit tha:  po pajtohem me kolegët për tu rritur kjo shumë por propozimi im është që këto mjete ti ndajm për hajnat në mënyrë që mos të lodhen me vjedhje të kafshëve, pasi që nuk po mundemi ta ndalojm këtë dukuri.
Ramush Mehmeti tha: kërkoj që ne si Kuvend Komunal të aporovojm këtë ndarje të mjeteve buxhetore, por lista e përfituesve të prezantohet përseri në Kuvend dhe të aprovohet, të formohet komisioni për ta bërë verifikimin e gjendjes dhe listen e përfituesve ta sjell perseri në Kuvend, kjo mendoj se është me legjitime, ju faleminderit.
Kryesuesi tha: pasi që ju të gjithë kërkuat që të formohet një komision për ti caktuar kriteret dhe të bëjë zgjedhjen e përfituesve, kërkoj nga ju që të propozoni antarë për formimi të komisionit i cili do të përbëhet prej pesë antarëve që do të mbikqyrin këtë proces të përzgjedhjes së përfituesve të dëmtuar nga vjedhjet e kafshëve.
Mirjana Simijonovic propozoi Milica Jovanovic

Ramush Mehmeti propozoi Abdyl Gashi

Dragana Dimic propozoi Ivica Cenic

Milica Jovanovic propozoi Dobrivoje Djordjevic

Ramush Mehmeti propozoi Selatin Nuhiu

   Aprovohet formimi i komisionin  me 12 vota për, 2 kundër (Predrag Stojkovic, Negovan Jovanovic) dhe 1 apstenim nga antarët e K.K-së së Novobërdës, në përbërje prej: Milica Jovanovic, Abdyl Gashi, Ivica Cenic, Dobrivoje Djordjevic dhe Selatin Nuhiu.
Predrag Stojkovic tha: nuk votova për pasi që komisioni duhet të formohet ne bashkpunim me egzekutivin e Komunës pra duhet të ketë antarë edhe nga egzekutivi.

Dobrivoje Djordjevic tha: ne vetem do të jemi antarë të komisionit nga Kuvendi, Komuna mundë të propozoj edhe nga kshilli egzekutiv dhe ne do të bashkpunojm.

Abdyl Gashi tha: mendoj se shuma e cila është caktuar është shumë e vogël dhe është shumë problem me i ndihmu njërzit e dëmtuar nga vjedhjet, pasi që me 5.000 € mund ti blesh vetem 5 krerë lop asgjë më shumë, por besoj që do të subvencionohen përsonat që janë dëmtuar më shumë.
Pasi nuk pat diskutime tjera aporvohet me 12 vota për 3 kunder (Predrag Stojkovic, Jorgovanka Filic dhe Negovan Jovanovic) nga antarët prezent të Kuvendit kjo pikë dhe u pru ky:
V E N D I M

APROVOHET Propozim i Kryetarit të Komunës për ndarjen e shumës se mjeteve në lartësi prej 5000 (pesmi) eu.

Si dhe formohet komisionin nga antarët e K.K-së së Novobërdës, në përbërje prej: Milica Jovanovic, Abdyl Gashi, Ivica Cenic, Dobrivoje Djordjevic dhe Selatin Nuhiu, për mbikqyrje të realizimit të projektit.
Pika e gjashtë: Pruarja e vendimit për dhënjen me qira të Sallës së sporteve të shkollës Ekonomike në f.sh.Bostanë; 
Kryesuesi tha: Shkolla e Mesme Ekonomike në fshatin Bostan që një kohë të gjatë nuk shfrytëzohet për mësim dhe kërkohet që të mirret në shfrytëzim salla e sportit, por objektin e shkollës  që një kohë e ka marrë në shfrytëzim organizata e grave „Shpija Jonë“ e udhëhequr nga Vesna Stajic të cilen e ftoj për të na prezantuar memorandumin e bashkpunimit me Komunën.
Vesna Stajic pasi përshendeti të pranishmit tha: jam këtu që tju njoftoj me këtë qështje pasi që une prej 12.06.2017 kam nënshkruar një memorandum bashkpunimi më Kryetarin e Komunës për shfrytëzim të kësaj shkollës për viktimat e dhunës në familje. Kfori, OSBE, USAID etj. në bazë të këtij memorandumi ofrojnë siguri dhe ndihmë këtij objekti. Gjithashtu në këtë qender strehimore do të punsohen psikolog dhe menaxhere e qendres. Që një vit ky objekt nuk është funksional pasi që është renovuar dhe kemi pasur disa proceduar të licencimit të cilat janë afërt të përfundohen, gjithashtu kemi pasur takime të ndryshme të shumta dhe të gjithë jan kureshtar për hapjen e kësaj qendre për mbrojtje dhe strehim të viktimav të dhunës në familje, programi ynë është që të punojm për integrim dhe përkrahje të grave, ju faleminderit.
Kryesuesi e hapi diskutimin për këtë pikë.

Xhejlane Behluli pasi përshendeti të pranishmit tha: në KPF ke vetem pikë por nuk patem sqarime se për çka po ipet në shfrytëzim, shpresoj që të jëtë numri i vogel i viktimav të dhunës po është mirë që dikush po punsohet, e falemenderoj edhe Kryetarin për përkrahjen që po na ofron dhe ty Vesna për inicativen që e ke marrë, do të kesh gjithmon përkrahjen time, ju faleminderit.

Xhevat Mehmeti tha: e kam një pyetje për Vesnen a duhet ne të votojm për dhënje apo mosdhënje në shfrytëzim?
Vesna Stajic tha: ne si organizat nuk kemi të drejt të marrim në shfrytëzim por ne e kemi memorandumin e bashkpunimit ku na është lejuar që ta shfrytëzojm këtë objekt. 
Ramush Mehmeti tha: është krijuar paqartësi pasi që pika e rendit të ditës është ndryshe dhe nuk është fjala për shoqaten, shoqata e paska marr në shfrytizim përmes një memorandumi të bashkpunimit dhe nese është kaluar në Kuvend Komunal aj dokument është ende valid dhe vetem Kuvendi Komunal mundet të merrë vendim për ta anuluar at marrëveshje të mëhershme e mandej me ju dhënë dikujt tjter në shfrytëzim, pika e rendit të ditës është qe dikujt tjter me ju dhënë në shfrytëzim dhe jo organizates, si antarë i KPF kam kërkuar sqarim pasi qe për çdo shkoll përgjegjës është Ministria e Arsimit dhe nese Drejtori i Arsimit thot se jan kryer të gjitha procedurat tjera dhe na duhet vetem nje vendim prej Kuvendit dhe nese nuk jan kryer procedurat tjera kjo pikë duhet të anulohet dhe në mbledhje të ardhshme kur të kemi propozuesin në sall dhe të kemi më shumë sqarime, ju faleminderit.
Selatin Nuhiu tha: në mbledhjet e kaluar ne kemi formuar një komision për dhënje të pronave Komunale në shfrytëzim dhe kemi zgjedhur edhe Kryetarin e Komisionit, po mendoj qe aj komision duhet të verifikoj gjendjen se e kujt është aj objekt si dhe cila organizat e shfrytëzon, të kemi më shum informata për këtë objekt të shkollës, ju faleminderit.
Abdyl Gashi tha: kërkoj sqarim prej përsonave që kanë parashtruar kërkes për marrjen e salles në shfrytëzim, nese salla është e ndar prej objektit të shkolllës është mirë që të sillemi në mënyrë më të sinqert ndaj invesitoreve që kanë shpreh dëshiren të investojn në Komunën tonë dhe nuk është serioze nese nuk i marrim seriozisht invesitorët që deshirojn të investojn dhe të zhvillojnë punsimin në Komunën tonë.
Kryesuesi tha: zt. Gashi nuk e di sa e keni kuptuar por znj.Vesna Stajic e ka marrë në shfrytëzim.
Abdyl Gashi tha: atëher para se të bihet materiali te ne është dashur të analizohet dhe të shqyrtohet, pasi që pika e rendit të ditës është ndryshe dhe tjter gjë po prezantohet.
Mirjana Simijonovic pasi përshendeti të pranishmit tha: e pershendes znj.Vesna pasi që kjo e ka përjetuar shumë keq pasi qe e ka marrë në shfrytëzim këtë objekt dhe ka për qëllim tju ndihmoj familjeve të dhunës dhe të punsoj psikolog dhe menaxher por po më habit fakti se pasi që kjo e ka marrë në shfrytëzim pse Kryetari e ka propozuar këtë pikë, unë si antare e Kuvendi jam për dhënjen në shfrytëzim të kësaj salle por do ti pengonte viktimat e dhunës që do të strehohen në objekt të shkollës, ju faleminderit.
Zv.kryesuesi Bajrush Ymeri tha: vërtet jemi në një pozitë të keqe në këtë pikë të rendit të ditës, e para është Predragi, Nexhati dhe unë nga mandati i kaluar dhe e dim se ka qenë një kërkes e kësaj organizate për ta marrë shkollen në shfytëzim dhe natyrisht përmes një marrëveshje mirkuptimi përmes kësaj oraganizate dhe Kryetarit të Komunës i është dhënë në shfrytëzim qysh e ceku Vesna  objekti i shkollës dhe hapsirat tjera të cekura në këtë marrëveshje. Natyrisht që egziston mundësia që kjo marrëveshe të shkëputet kur dy palët nuk pajtohen dhe natyrisht e kan për obligim me njoftu njëra tjetren nese dojn me marrë ndonjë hap tjtër, në bazë të kësaj marrëveshje kjo organizat e ka në shfrytëzim dhe nuk besoj që ka mundësi diçka që ju është dhënë dikujt me ju marrë pa e shkëput marrveshjen e mirëkuptimit, andaj kërkoj që kjo pikë e rendit të ditës të tërhiqet, të analizohet edhe njëher.
Xhejlane Behluli tha: kryesues në fillim nuk e kuptova mirë për këtë arsye u krijua gjithë ky debat, pajtohem me zv.kryesuesin që të tërhiqet kjo pikë, jam kundër me dëmtu këtë organizat.

Ramush Mehmeti tha: kryesues kërkoj që tju ipet fjala propozuesit të kësaj pike pasi që ju dha fjala Vesna Stajic në mënyr që të sqaroj më shumë.
Mirjana Simijonovic tha: në piken e gjashtë propozues ka qenë Kryetari i Komunës dhe aj nuk është prezent.

Fitim Bunjaku nga shoqëria civile pasi përshendeti të pranishmit tha: e keni keqkuptuar këtë qështje, ne prej vitit të kaluar kemi kërku që ta marrim në shfrytëzim vetem sallen e sportit nuk jemi ne kunder strehimores përkundrazi kemi menduar bashkpunim me grat që strehohen mundë të punsohen, ne kemi kërku vetem sallen e sportit në shfrytëzim, unë jam inciator i kësaj qështje dhe shumica më njihni pasi që jam një prej vullnetarve që i kushtoj shumë rëndësi fuqisë puntore përmes shoqëris civile dhe qëllimi kryesor është punësimi i 15 puntorëve, nuk jemi kunder strehimores pasi qe nuk dëmtohet asgjë do të ketë hyrje të veçant në sallë. Sallen do ta shfrytëzojm për kultivim të këpurdhave në veq kemi filluar më punë 4 puntor jan të punësuar dhe kemi roje gjithashtu që do të kontribonte edhe në ruajtje të strehimores, nuk do ta dëmtojm askënd andaj ju kisha lut me shqyrtu pasi që nuk është e drejt që për 3-5 gra që do të strehohen ti humbim vendet e punës, ju faleminderit.
Mirjana Simijonovic tha: nuk jam kunder punsimit të puntorëve kjo është shumë ide e mirë, por ne dëgjuam Vesnen se e ka marrë në shfrytëzim këtë objekt dhe ne nuk mundë të biem vendim për tja dhënë dikujt tjtër.
Xhevat Mehmeti tha: ne po biem në kundërshtim me vetveten, e kemi formuar një komision dhe aj komision duhet të vij me propozime në Kuvend prandaj kërkoj që kjo pikë të shtyhet dhe ne si komision ti shikojm mundësit për dhënje të salles në shfrytëzim.
Selatin Nuhiu tha: sa i përket komisionit menodoj se ne jemi anashkaluar, dhe kërkoj që kjo pikë të shtyhet për mbledhje të ardhshme.

Dobrivoje Djordjevic tha: pasi që është një objekt i destinuar për grat a është e mundur që në afërsi të jenë dy objekte duhet të sqarohet më mirë kjo.

Zv.kryesuesi Bajrush Ymeri tha: sikur më herët mos të ish dhën në shfytëzim pa hezitim do ta përkrahmi këtë pikë të rendit të ditës por ne tash nuk mundemi të votojm për diçka qe kemi dhënë më herët,  ne niher duhet të diskutojm për at marrëveshje mirëkuptimi, andaj kërkoj që kjo pikë të shtyhet.
Kryesuesi tha: pasi që kemi kërkesa që të tërhiqet kjo pikë nga rendi i ditës atëher shkojm me votim se kush është për që të tërhiqet kjo pikë?

Me 13 vota për 2 apstenime terhiqet kjo pikë nga rendi i ditës.

Pika e shtatë: Të ndryshme.

Kryesuesi e hapi diskutimin për këtë pikë.

Zv.kryesuesi Bajrush Ymeri tha: kisha kërku nga ju dhe antarët e Kuvendit pasi që kam marrë një kërkes dhe është diskutuar edhe në mbledhjet e mëhershme, dy ambullantat në Novobërdë dhe në Llabjan jan në gjendje të mjerueshme kemi marr kërkesa nga stafi që urgjentisht Komuna ti ndihmoj me materiale që atyre ju nevojiten, gjendja është aq e mjerushme as recept për barna nuk kan ku ti shkruajn pacientev që shkojn e kërkojn ndihm e mos të flasim për gjëra të tjera, Drejtorin e Shendetësisë nuk po e shof asnjëher këtu por kisha kërku nga ju Kryesues që urgjentisht të keni një takim më kryetarin dhe Drejtorin e Shendetsisë, ndoshta ka kërkësa edhe prej ambullantave tjera por ne kemi marrë kërkesa vetem prej këtyre dy ambullantave që urgjentisht të ndihmohen me materiale pasi që janë në gjendje të mjerueshme.
Xhevat Mehmeti tha: e kam një kërkes nga një qytetar nga fshati Pasjak pasi kërkon një parcel prej 2.5 ari që ti ipet në shfrytëzim të përhershëm  për ndërtim të shtëpisë pasi që nuk i ka mundësit financiare  për ta bler tokën dhe të gjithë e kan ndihmuar në mbledhjen e mjetev për ndërtim të shtëpisë dhe kisha kërku që ta përkrahni këtë kërkesë pasi që i ka premtuar edhe Kryetari i Komunës, ju faleminderit.

Kryesuesi tha: komisioni të mirret më këtë kërkesë.
Xhejlane Behluli: kërkoj që ta përkrahni këtë kërkesë.

Pasi nuk pati diskutime Kryesuesi i falënderoi të pranishmit për pjesëmarrje dhe e mbylli mbledhjen në orën 12:45.

Valmire Mustafa                                                                                                         Nebojsa Arsic
Procesmbajtëse

